
Sultan e Karbala ko hamara salam ho 
Janan e Mustafa ko hamara salaam ho. 

Abbas e alamdaar hain zakhmoon say choor choor 
Us paikar e raza ko hamara salaam ho. 

Akbar say nojwaan bhi run mein huey shahid 
Hum shaklay Mustafa ko hamara salam hoo. 

Bhai bhateejay bhanjay sab ho gaye nisaar 
Har lal e bay baha ko hamara salaam ho. 

Asghar ki nanhi jaan pay lakhoon darood houn 
Mazloom o bay khata ko hamara salaam ho. 

Ho kar shaheed qoum ki kishti tyra gaye 
Ummat kay nakhuda ko hamara salaam ho. 

Nasir wilaye shah mein kehta hai bar baar 
Mehman e Karbala ko hamara salaam ho. 

Sultane Karbala Ko Hamara? Salam Ho! 
Jaanaane Mustafa Ko hamara Salam Ho. 

Karbala ke jaa’n nisaron ko salam 

Karbala ke jaa’n nisaron ko salam 
Fatima Zohra ke pyaron ko salam 
 
Karbala teri baharon ko salam 
Janisari ke nazaron ko salam 
Ya Hussain ibne Ali Mushkil kusha 
Aap ke sab jaan-nisaron ko salam 
 
Akbaro Asgar pe jaan kurban ho 
Mere dil ke taajdaron ko salam 
 
Kasimo Abbas par lakhon durud 
Karbala ke shah sawaron ko salam 
 
Jis kisi ne karbala mein jaan di 



Un sabhi imandaron ko salam 
 
Bhuki pyasi bibiyon par ho durod 
Bhuke pyase gul-izaron ko salam 
 
Bhed kya jaane shahadat ka koi 
Un khuda ke raazdaron ko salam 
 
By-basi mein bhi haya baki rahi 
Sab hussaini parda daron ko salam 
 
Rahmatein ho har sahabi par mudaam 
Aur khususan chaar yaron ko salam 
 
Bibiyon ko aabide bimar ko  
Be kason ko gham ke maron ko salam 
 
Ho gaye kurban Muhammad aur Aun 
Sayyada Zaynab ke pyaron ko salam 
 
Jo hussaini qafile mein sharik 
Kehte hein Attar saron ko salam 
 

Mera Hussain Bagh e Nabuwat ka phool hai, 
Haider ke isme jaan hai khoon e Batool hai. 
  
Guzra jaha jaha se nawasa rasool ka, 
Abtak waha Khuda ke karam ka nuzool hai. 
  
Aisi azeem zaat hai Maula hussain ki, 
Jiske liye huzoor ke sajdo me tool hai. 
  
Jiske liye yazeed ne itne sitam kiye, 
Woh taaj toh Hussain ke qadmo ki dhool hai. 
  
Duniya me aur kaun hai Shabbir ke siwa, 
Aisa sawar jiski sawari Rasool hai. 
 
 

Syed Ne Karbala Mein Waadhe Nibha Diye Hai, 
Deen-E-Muhammadi Ke Gulshan Kilya Diye Hai. 
  
Bole Hussain Maula, Teri Raza Ki Khaatir, 



Ikh Ikh Kar Ke Maine Heereh Luta Diye Hai. 
  
Deen-E-Nabi Pe Waari, Akbar Ne Bhi Jawaani, 
Abbas Ne Bhi Apne Bazoo Kata Diye Hai. 
  
Zainab Ke Baag Mein Bhi Do Pool Teh Mehkhateh, 
Zainab Ne Wo Bhi Donoh Raah-E-Khuda Diye Hai. 
  
Zahra Ke Naaz Paaleh, Jooloh Pe Soneh Wale, 
Karbala Ki Haak Mein Wo Heereh Luta Gaye Hai. 
  
Bakhshish Hai Unki Laazim, Syed Ke Gham Mein Hafiz, 
Do Chaar Ansoo Roh Kar Jisne Baha Diye Hai. 
  
Syed Ne Karbala Mein Waadhe Nibha Diye Hai, 
Deen-E-Muhammadi Ke Gulshan Kilya Diye Hai. 
 
 
Tumhare Sajde Ko Kaba Salam Kehta Hai Lyrics 
 
 
Tumhare Sajde Ko Kaaba Salaam Kehta Hai 
Jalaal e quba e khazra salaam kehta hai. 

Chaman Ka Harr Gul O Guncha Salaam Kehta Hai 
Hussain Tum Ko Zamana Salaam Kehta Hai 

Charaag Wa Masjid Wa Mimbar Salaam Kehte Hain 
Nabi Rasool o Payamber Salaam Kehte Hain 

Ali Wa Fatima Shabbar Salaam Kehte Hain 
Khuda Gawaah Hai Ke Nana Salaam Kehte Hai 

Khuda Ki Raah Me Sar Ko Kata Diya Tumne 
Nabi Ke Deen Pe Ghar Ko Luta Diya Tumne 

Nishaan E Kufr Ko Yaksar Mita Diya Tumne 
Tumhe Khuda Bhi Tumhara Salaam Kehta Hai 

Tumhein Falak Ke Sitaare Salaam Kehte Hain 
Tumhein Quraan Ke Paare Salaam Kehte Hain 



Tumhein Haram Ke Minaare Salaam Kehte Hain 
Imaam Tum Ko Madina Salaam Kehta Hai 

Sana Tumhari Wazeefa Hai Mera Aaba-i 
Tumhari Midhatou Shewa Hai Mera Maulai 

Bas Ek Nazar Ho Jo Mujh Par To Meri Ban Aayi 
Tumhara Sayyid Shaida Salaam Kehta Hai 


